
Редакция бағанасы

ҚР Әділет министрі М. Бекетаевтың 2018 жылғы 24 желтоқ-
санда Үкіметтік сағатында жылжымайтын мүлікті тіркеу мәселе-
лері бойынша сөз сөйлеуі

Конституциялық және әкімшілік құқық 
Р.Қ. СӘРПЕКОВ Шет елдерде жария дауларды реттеудің ба-

лама нысандарын қолдану мәселесіне
В.Х. СЕЙТИМОВА Қазақстан Республикасының Конститу-

циялық кеңесі – отбасы мен балалықты қорғау кепілі
Ж.О. ТІЛЕМБАЕВА Заң шығармашылығындағы болжаудың 

рөлі және заңдар қолданысының құқықтық салдарын айқындау өл-
шемшарттары туралы

Р.Г. НҰРМАҒАМБЕТОВ «Конституциялық реттеу» ұғымы 
туралы білімді тарихи-құқықтық талдау

А.Б. ҚАЙЖАҚПАРОВА, Б.Б. ЕРМЕКБАЕВ Әкімшілік 
әділет жүйесінде шағымдану институттары

Азаматтық және азаматтық іс жүргізу  құқығы
Х.-Й. ШРАММ  Жария-құқықтық және жеке-құқықтық рет-

теу әдістерінің арақатынасы
Е.А. ДЮСЕНОВ, А.К. ЛЯМБЕКОВА Қоршаған ортаны 

қорғау және энергия техникалық және денсаулық сақтау (клини-
калық зерттеулер) саласындағы құқықтық ережелерді жеткізудің 
ағымдағы мәселелері

У.Е. КУДИЯРОВА Ерлі-зайыптылардың бірлесіп жазатын 
өсиетінің құқықтық табиғаты

Г.Э. ӘБДІРАСҰЛОВА Қазақстан Республикасының азамат-
тық-құқықтық ақпарат айналымы аясындағы халықаралық ынты-
мақтастығының өзекті мәселелері

Қылмыстық құқық және қылмыстық процесс
О.И. СЕМЫКИНА (Мәскеу қ.) Заңды тұлғалардың қылмы-

стық жауаптылығының онтологиясы

Халықаралық құқық және салыстырмалы 
құқықтану

Е.М. АБАЙДІЛДИНОВ Егеменді Қазақстанда халықаралық 
шарттарды орындауды конституциялық реттеу

М.Ж. КУЛИКПАЕВА Халықаралық ғарыш құқығындағы жа-
уаптылық туралы нормалар және оларды Қазақстан Республикасы-
ның ұлттық заңнамасына имплементациялау

И.А. ОРЛОВА (Санкт-Петербург қ.) Халықаралық, трансұлт-
тық және шетелдік юрисдикциялық органдардың шешімдері: мой-
ындау және орындау проблемалары

Құқықтық мониторинг
Е.М. ЕЛУБАЙ, А.Ж. ҚАЛМАҒАМБЕТОВ Қазақстан Ре-

спубликасындағы сақтандыру қызметін ұйымдастырудың кейбір 
аспектілері (құқықтық мониторингтің нәтижесі)

Қ.Ж. ҚУАНДЫҚОВ, М.Қ. ЖУСУПБЕКОВА, Р.З. АБДРАХ-
МАНОВ  Қазақстан Республикасы ауыл шаруашылығы коопераци-
ясының ұйымдастырушылық-құқықтық дамуының проблемалары

Мемлекеттік тілдегі заң шығармашылығы практи-
касынан

Т.Е. МУШАНОВ, Н.А. ХАМЗИНА Қазақ әліпбиін латын 
графикасына көшірудің кейбір мәселелері

Б.А. ШОЛАН  Халықаралық құжаттардағы терминдердің 
кейбір мәселелері

Н.А. БАЙКӘРІМОВА, Д.М. ШЫҢҒЫСБАЕВА Ғылыми 
лингвистикалық сараптаманың кейбір мәселелері туралы

А.К. МАХАМБЕТОВА, К.А. АЙНАБАЕВА Терминдерді 
біріздендіру – уақыт талабы

Жас ғалым мінбері
А.С. ТӨЛЕПБАЕВА, Т.К. МАКЕНОВ Жария құқықтық қа-

тынастардан туындайтын дауларды сотқа дейінгі реттеу институ-
тының құқықтық табиғаты

Д.Б. АБДИЛЬДИНА Халықаралық шарттар жобаларына 
ғылыми сараптама жүргізудің кейбір ерекшеліктері туралы

Ф.П. ДОСАНОВА Жария құқықтық қатынастардан туын-
дайтын дауларды сотқа дейінгі реттеудің баламалы нысандары: 
шетелдік тәжірибе және Қазақстан Республикасында пайдалану 
перспективалары

М.Н. БАЙСАҚАЛОВА «Батыс Еуропа – Батыс Қытай» 
халықаралық транзит дәлізінің құрылуы мен жұмыс істеуінің 
құқықтық проблемалары

А.Қ. РАҚЫШЕВА  «Теміржол көлігі туралы» Қазақстан Ре-
спубликасының Заңын талдау және оны қолдану практикасы 

Ғылыми өмір хроникасы
Қазақстан Республикасы Заңнама институты Ғылыми-әдісте-

мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 27 қыркүйек

 «Халықаралық сот төрелігі және интеграциялық үдерістерді 
нығайту» халықаралық конференциясы туралы ақпараттық хабар-
лама, Минск қ., 2018 жылғы 18-19 қазан 

Әкімшілік құқық бойынша «Әкімшілік құқықтағы атқа-
рушылық іс жүргізу» тақырыбындағы IX халықаралық ғылы-
ми-практикалық конференция туралы ақпараттық хабарлама, 
Астана қ., 2018 жылғы 1-2 қараша

Қазақстан Республикасы Заңнама институты Ғылыми-әдісте-
мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 16 қарашада

Қазақстан Республикасы Заңнама институты Ғылыми-әдісте-
мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 30 қараша 

Қазақстан Республикасының Тұңғыш Президенті күніне ар-
налған кітап көрмесі туралы ақпараттық хабарлама 

Қазақстан Республикасы Заңнама институты Ғылыми-әдісте-
мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 5 желтоқсан 

Новосибирскке қызметтік сапар туралы ақпараттық хабарла-
ма, 2018 жылғы 5 желтоқсан 

Мәскеуге қызметтік сапар туралы ақпараттық хабарлама, 2018 
жылғы 6-8 желтоқсан 

Кітапхана қорына түскен басылымдар көрмесі туралы ақпа-
раттық хабарлама

 «Жаршының» мұрағат беттері
М.А. АЙЫМБЕТОВ Заң терминдері сөздігін түзудің  кейбір 

мәселелері (ҚР ЗИ Жаршысы. – №3(27)-2012. - 127-130 б.).
Б.А. ШОЛАН М.А. Айымбетовтің  «Заң терминдері сөздігін 

түзудің кейбір мәселелері» деген ғылыми жарияланымына қайта 
оралғанда

Есімнама
Ш.В. ТЛЕПИНА Құқық қорғаушысы (Р.К. Сәрпековтің туған 

күніне орай) 
Заң ғылымдарының кандидаты, доцент Ж.О. Тілембаеваның 

мерейтойына орай

А.Б. КАЙЖАКПАРОВА, Б.Б. ЕРМЕКБАЕВ Институты обжа-

Түйін сөздер: ауыл шаруашылық кооперациясы; агроөнеркәсіп кешені; құқықтық-ұй-
ымдастырушылық мәселелер; кооперация; мемлекеттік қолдау; ауылшаруашылық коо-
перативтерінің құқықтық мәртебесі. 

Аннотация. Мақалада ауыл шаруашылығы кооперациясын дамытудың құқықтық 
– ұйымдастырушылықтың өзекті мәселелері қарастырылған. Еліміздегі ауыл шару-
ашылығы кооперациясын ұйымдастыру кезіндегі күрделенген және шешуге тиісті 
мәселелерге көңіл бөлінген. Сонымен қатар, ауылшаруашылық кооперативтерін қолдау 
жөніндегі әр түрлі ғалымдардың пікірлері мен шетел тәжірибесі қарастырылған.

Мақалада өркениетті дамыған мемлекеттердің ауыл шаруашылығы кооперациясын 
дамытудағы жетістіктерге, отандық ауыл шаруашылығы өнімін өндірушілердің қазір-
гі жағдайдағы мәселелеріне талдау жасалған. Қазақстан Республикасының «Ауыл шару-
ашылық кооперативтері туралы» заңына сәйкес, ауылшаруашылық кооперативтерінің 
коммерциялық заңды тұлға ретіндегі құқықтық мәртебесіне арнайы талдау жасалған. 

Мақалада мемлекеттiк деңгейде, тұрақты түрде,ауыл шаруашылығы инфрақұрылы-
мын дамыту үшін мемлекеттiк және жеке инвестицияларды тартуға қатысты мәсе-
лелер қарастырылған. Сонымен қатар, ауыл шаруашылығы субъектілерінің кооператив 
түрінде жұмыс істеуіне жүйелі түрде жан – жақты мемлекеттік қолдау көрсету ту-
ралы мәселелер қарастырылған.

Мақалада ауыл шаруашылығы кооперативтерінің мемлекеттік қолдаудың арқасын-
да еліміздің азық-түлік қауіпсіздігі, жұмыспен қамту және экономикалық даму мәселе-
лерін шешуге көмектесе алатындылығы айтылған. Ауыл тұрғындарының ауыл шару-
ашылығы кооперативтерін көптеп құруы халықты жұмыспен қамтамасыз ету, олардың 
әл – ауқатын көтеру және елімізді сапалы азық – түлікпен қамтамасыз ету сияқты 
көптеген мәселелерді шешуге ықпал ететіндігі айтылған. Сонымен қатар, ауыл шару-
ашылығы кооперациясын дамыту үшін қандай мәселелерді шешу керектігі айтылған.

Аннотация. В статье рассматриваются актуальные проблемы  организацион-
но-правового развития сельскохозяйственной кооперации,  указываются разрешаемые 
и сложные проблемы, возникающие при организации сельскохозяйственной кооперации 
в стране. Вместе с этим, рассматриваются международная практика и мнения раз-
личных ученых по поддержке сельскохозяйственной кооперации. 

В статье проведен анализ достижений в развитии сельскохозяйственной коопе-
рации цивилизованных государств, настоящего положения отечественных сельхозто-
варопроизводителей. Согласно Закону РК «О сельскохозяйственных кооперативах» 
проведен анализ правовому положению сельскохозяйственных кооперативов как ком-
мерческим юридическим лицам. 

В статье указываются проблемы постоянного привлечения частных и государ-
ственных инвестиций для развития сельскохозяйственной инфраструктуры на государ-
ственном уровне. Кроме этого, рассматриваются проблемы необходимости всесто-
ронней государственной поддержки субъектов сельского хозяйства, организованных в 
форме кооператива

Статья указывает на то, что государственная поддержка сельскохозяйственных 
кооперативов обеспечивает продовольственную безопасность, решает проблемы заня-
тости населения и экономического развития страны. Создание сельскими жителями 
большего числа сельскохозяйственных кооперативов повлияло бы на такие проблемы 
как: обеспечение населения работой, повышение благосостояния народа и обеспечение 
страны качественными продуктами питания. Вместе с этим, в статье указаны про-
блемы, которые нужно решить для развития сельскохозяйственной кооперации.

Abstract. The article deals with topical issues of organizational and legal development of 
agricultural cooperation, identifies resolvable and complex problems that arise when organizing 
agricultural cooperation in the country. At the same time, international practice and the opinions 
of various scientists on the support of agricultural cooperation are considered. The article analyzes 
the achievements in the development of agricultural cooperation of civilized countries, the present 
situation of domestic agricultural producers. According to the Law of the Republic of Kazakhstan “On 
Agricultural Cooperatives”, an analysis was made of the legal status of agricultural cooperatives as 
commercial legal entities. The article points out the problems of constantly attracting private and 
state investments for the development of agricultural infrastructure at the state level. In addition, the 
problems of the need for comprehensive state support of agricultural entities, organized in the form of 
a cooperative. The article indicates that the state support of agricultural cooperatives provides food 

security, solves the problems of employment and economic development of the country. The creation 
by rural residents of a larger number of agricultural cooperatives would have affected such problems 
as: providing the population with work, increasing the well-being of the people and providing the 
country with high-quality food. At the same time, the article identifies the problems that need to be 
solved for the development of agricultural cooperation.

Қазақстан Республикасының азық-түлік 
қауіпсіздігін қамтамасыз ету мақсатында, 
еліміздің агроөнеркәсіптік кешен саласын да-
мыту және қолдау жөніндегі көптеген мемле-
кеттік бағдарламалар қабылданып, оларды іске 
асыру үшін тиісті қаржы және материалдық 
ресурстар бөлінді. Ауыл шаруашылығы сала-
сын реформалауға және азық-түлік нарығын 
реттеуге бағытталған нормативті – құқықтық 
актілерде қабылданды. Дегенмен, атқарылып 
жатқан іс – шаралар ауыл шаруашылығы са-
ласындағы күрделі мәселелерді және елімізді 
азық – түлікпен толық қамтамасыз ету мәсе-
лелерін түбегейлі шеше алған жоқ.

Қазақстан Республикасының Президенті 
Н.Ә. Назарбаев өзінің «Төртінші өнеркәсіптік 
революция жағдайындағы дамудың жаңа 
мүмкіндіктері» атты Жолдауында еліміздің 
агроөнеркәсіптік кешенін дамыту перспек-
тиваларына тоқталды. Елбасы жаңа техно-
логиялар мен бизнес – модельдерді енгізу, 
агроөнеркәсіп кешенінің ғылымға негізделуін 
арттыру шаруашылықтарды кооперациялау 
қажеттігін күшейтеді. Ауыл шаруашылығы 
субъектілерінің кооператив түрінде жұмыс 
істеуіне жан – жақты қолдау көрсету керек. 
Елбасы Қазақстан Республикасы Үкіметі 
мен әкімдерге 5 жыл ішінде агроөнеркәсіп 
кешеніндегі өнімділігін және өңделген ауыл 
шаруашылығы өнімінің экспортын, тиісінше, 
кем дегенде 2,5 есеге арттыруды тапсырды [1].

Жоғары да аталған мәселелерді шешу 
кезінде, еліміздегі ауыл шаруашылығы коо-
перациясын ұйымдастыру, оның жұмысын 
жандандыру және оның жұмыс істеуіне жан 
– жақты мемлекеттік қолдау көрсету сияқты 
мәселелерге көп көңіл бөлу керек. Кәсіпкер-
ліктің бір нысаны ретінде ауылшаруашылық 
кооперациясының республика халқы үшін 
экономикалық маңызы зор. Нарық заманына 
сай, республиканың аграрлық секторын ре-
формалау жағдайында, кооперация әлеумет-
тік қолдау және қорғауды қамтамасыз ететін 
ауылшаруашылық тауар өндірушілердің өн-
дірістік және өзге де қызметінің бірлескен ны-
санын көрсетеді. Кооперациялау материалдық 
және қаржылық ресурстарды ұтымды пайда-
лану, нарықта белгілі артықшылықтарды ие-
лену, тауар өндірушілердің мүдделерін жүзеге 
асыруда маңызды рөл атқарады. Нарықтық 
қатынастар  жағдайында, ауылшаруашылық 
кооперативтік қозғалысты дамыту, ауылша-
руашылық тауар өндірушілер арасында жаңа 
қатынастарды қалыптастыруды, экономика-

лық мәселелерді шешу үшін олардың бірігуін 
қамтамасыз етеді. 

Ауыл шаруашылығы кооперациясын ұй-
ымдастыру және дамыту мәселелері көптеген 
ғалымдардың ғылыми жұмыстарында көрініс 
тапты. Көптеген ғылыми зерттеушілер ауыл 
шаруашылығы кооперациясын экономикалық 
және әлеуметтік мәселелерді шешудің тиімді 
құралы ретінде қарастырады және оларға 
мемлекеттік қолдау қажеттілігін негіздейді.

Дамыған мемлекеттердегі ауыл шару-
ашылығы кооперациясының халықты азық – 
түлікпен қамтамасыз етіп отырғаны да осыған 
дәлел. Осындай күрделі мәселелерді ғылыми 
түрде зерттеген шетел ғалымдарының ой – 
пікірлеріне тоқталып кетсек.

Еуропа ғалымдары Е.С.Тортила, В.Ва-
лентинов және С.Илиопулостың айтуынша, 
«тарихқа көз жүгіртсек, шын мәнінде, тәуел-
сіз фермерлер жергілікті билікке және тран-
сұлттық бөлшек сатушылардың нарықтық 
құзіретіне қарсы тұра алатын негізгі институ-
ционалдық және ұйымдастырушылық құрал 
болды» [2, 23-36 б.]. Аты аталған ғалымдар-
дың пікіріне толық қосылуға болады. Шын 
мәнінде, үлкен табысқа кенелген тәуелсіз фер-
мерлер жергілікті тұрғындардың жұмыспен 
қамтамасыз етілуіне, олардың әлеуметтік 
және экономикалық мәселелерін шешілуіне 
үлкен ықпал ете алады. Осы тұрғыдан келетін 
болсақ, олар жергілікті биліктің шеше ал-
маған мәселелерін шеше алатын, халықтың әл 
– ауқатын көтере алатын ұйымдастырушылық 
күшке айналады.

Америка Құрама Штаттарының ғалымы 
М.Л.Куктың пікірі бойынша, «кооператив-
терге мемлекеттік қолдау көрсетудің негізі 
ретінде кооперативтердің нарықтық сәтсіздік-
терінің әртүрлі нысандарын түзету мүмкінді-
гін атап өтеді. Бұл ретте кооперативтер бәсе-
келестік критерий ретінде әрекет етеді, бұл 
нарық тиімділігін арттырады» [3, 154-169 б.]. 
Шындығында, ауыл шаруашылық коопера-
тивтеріне мемлекеттік қолдау көрсетілуі тиіс. 
Өйткені олардың өнімі ауа – райына, табиғат 
апаттарына және климаттың өзгеруіне тікелей 
байланысты. Тәуекелге бел буған кооператив-
тер табысты болған кезде, бәсекелестік крите-
рий ретінде нарық бағасының күрт өсуіне жол 
бермейді.

Ресей ғалымы А.Г.Папцовтың ойынша, 
«ауыл шаруашылық кооперативтерінің кең 
таралуы, олардың жеке меншік шағын фер-
мерлік шаруашылыққа негізделе отырып өң-

деу, маркетинг және т.б. сияқты кең ауқымды 
өндірісті үйлестірудің жақсы нысаны болып 
табылады» [4, 60-68б.]. Айтылған пікірді өз 
тарапымыздан толықтырып кетсек, ауыл ша-
руашылық кооперативтерінің кең таралуы 
ауыл шаруашылық өнімдерін өңдеп қана қой-
май, сол өңірдің экономикалық және әлеумет-
тік мәселелерін шеше алатын кәсіпкерліктің 
жақсы нысаны болар еді.

Тағы бір Ресей ғалымы И.А.Минаковтың 
айтуынша, «кооперативтерді дамыту ауыл ша-
руашылық тауар өндірушілерінің бәсекеге қа-
білеттілігін арттырып қана қоймай, ауылдық 
елді мекендерді тұрақты дамытуға және ша-
руалардың табыстары мен әл – ауқатын артты-
руға ықпал етеді» [5, 92-99б.]. Шын мәнінде, 
жергілікті кооперативтер ауыл шаруашылық 
өнімдерін (астық, ет, сүт өнімдері) өңдеп қана 
қоймай, оларды экспортқа шығарып, пайда та-
уып жатса, ауылдық елді мекендердегі жолды 
жөндеуге, болмаса түрлі әлеуметтік, медици-
налық және мәдени кешендерін салуға көмек-
тесе алар еді.

Қытай ғалымдары А.Чэн мен С.Скот-
тың пікірлері бойынша, «әділдікті қамтама-
сыз ететін және кедейлерді қорғайтын, ұзақ 
мерзімді әлеуметтік мүдделерді көздейтін ко-
оперативтерді дамытуға мемлекеттік қолдау-
ды күшейту қажет» [6, 95б.]. 

Қытай ғалымдарының пікіріне қосыла 
отырып, өз тарапымыздан қосарымыз, біздің 
елімізде ауыл шаруашылық кооперативтерін 
мемлекеттік қолдау - халықтың жұмыспен 
қамтамасыз етілуі, тұрғындардың еңбек ақы-
сын алуы, мемлекеттік бюджетке салықтың 
түсуі, зейнетақы қорына жарналардың тү-
суі және міндетті әлеуметтік медициналық 
сақтандыру сияқты күрделі мәселелердің 
шешілуіне жол ашу. Ауыл шаруашылық коо-
перативтерін мемлекеттік қолдау үнемі және 
жүйелі түрде болуды талап етеді.

Қазіргі жағдайда, бірқатар объективті се-
бептерге байланысты қазақстандық шағын 
және орта ауыл шаруашылығы тауарларын 
өндірушілер шетелдік тауар өндірушілермен 
байсалды бәсекеге түсе алмайды.

Осы тұрғыда, Қазақстан ғалымы Г.У.А-
кимбекованың «ауыл шаруашылық өнімдерін 
шағын көлемде өндіру заманауи технология-
ларды қолдануға, ғылыми түрде астық айна-
лымын бақылауды жәнеүлкен ауқымда асыл 
тұқымды малдарды өсіру жұмыстарын жүр-
гізуге мүмкіндік бермейді», - деген пікірімен 
қосылуға болады [7]. Кішігірім шаруа қожа-
лықтары мен ауыл шаруашылық өнімдерін өн-
діруші кәсіорындар бірігіп кооперация құра-
тын болса, олардың пайдаланатын жер көлемі 
де, өндіріс құралдары да, қаржы және адами 
капиталдары да көбейіп, өздерінің өндірісінде 
заманауи технологиялар мен қосымша инве-
стицияларды кеңінен қолдануына мүмкіндік-

тер ашылар еді. 
Қазақстан ғалымы У.Керимованың пікірі 

бойынша, «ауыл шаруашылығының кіші-
гірім кәсіпорындары өз өнімдерінің бәсекеге 
қабілеттілігін, инновацияларды енгізуді, ха-
лықтың денсаулығына қауіпсіз тамақ өнім-
дерін жеткізуді дербес шеше алмайды және 
жоғары білікті мамандардың қызметтерін 
алу мүмкіндігінен айрылады» [8]. Ауыл ша-
руашылығы өнімдерінің әлемдік бәсекеге 
қабілеттілігін арттыру, сол өнімдерді өндіру 
кезінде әлемдік озық технологиялармен жұ-
мыс істей алатын білікті мамандардың қыз-
метін талап етеді. Ол мамандарды жұмысқа 
шақыру, тиісті еңбек ақысын төлеу, олардың 
жұмыс істеуіне барлық жағдайларды жасау 
тек үлкен табысты ауыл шаруашылық коопе-
рациясының қолынан келеді.

Аталған мәселелерді шешу мақсатында, 
Қазақстан Республикасында шағын және орта 
ауыл шаруашылық тауарларын өндірушілерді 
ауыл шаруашылық кооперативтерін құруға 
бағытталған шаралар жүзеге асырылуда. 
Ауыл шаруашылық кооперативтері – әлемде-
гі ауыл шаруашылығы өндірісінің ең көп та-
раған құқықтық – ұйымдастырушылық ныса-
ны болып табылады. Дамыған және дамушы 
елдердің аграрлық секторында ауыл шару-
ашылық кооперативтері маңызды рөл атқара-
ды. Бұған ауыл шаруашылық кооперативтері 
дамыған мемлекеттердің нарығындағы сапа-
лы ауыл шаруашылық өнімдерінің мол және 
жеткілікті көлемде болуы мысал бола алады.

Еуропа ғалымдары Е.С.Тортила, В.Ва-
лентинов және С.Илиопулостың зерттеулері-
не сүйенетін болсақ, «Еуропалық Одақта 600 
мың адам жұмыс істейтін, 9 миллион мүше-
сі бар, 40 мыңға жуық кооперативтік кәсіпо-
рындар бар. Олардың айналымы шамамен 
260 млрд евро. Бұл кооперативтер ауылшару-
ашылық өнімдерін жеткізудің 50%-дан аста-
мын және ауыл шаруашылығы өнімдерін жи-
науға, өңдеуге және сатуға арналған 60%-дан 
астамын құрайды» [2, 23-36 б.].

Бельгия ғалымдары А.Зеви, А.Занотти, 
Ф.Сулаже және А.Зелалидің пікірлері бой-
ынша, «жалпы еуропалық экономика про-
блемаларын шешу, атап айтқанда, еуропа-
лық аймақтардың, кәсіпорындар мен жұмыс 
орындарының экономикалық тұрақтылығы, 
капитал жинақтауы мен жалпы әл-ауқатты 
дамытуы кооперативтер қызметіне байланы-
сты» [9]. Шындығында, өркениетті дамыған 
еуропалық мемлекеттердің экономикасы ко-
оперативтер қызметіне байланысты болатын 
болса, еліміздің азық – түлік проблемасын 
шешу ауыл шаруашылық кооперативтерінің 
қолында екендігіне көз жеткізесің. 

Еуропа ғалымдары С.Илиопулас, К.Кук, 
Г.Хендрик, А.Хумистің зерттеулеріне сүй-
енсек, «кооперативтер, көптен бері, Жаңа 

Зеландияның сүт өнеркәсібіндегі басым ұй-
ымдық құрылымға айналды. Жаңа Зеланди-
яның дамыған кооперативтік секторы ересек 
халықтың 40%-ын біріктіреді және ЖІӨ-нің 
22%-ын (40 млрд. АҚШ доллары) құрайды. 
Әлемнің 100 млн. адамы Жаңа Зеландияның 
сүт өнімдерімен қамтамасыз етілген» [10]. 
Шын мәнінде, Азия мемлекеттерінің коопера-
тивтік секторы ЖІӨ мен халықты жұмыспен 
қамту мәселелерін шеше алатын болса, бұл 
секторды дамыту біздің еліміздегі күрделі 
мәселелерді шешуге өзінің үлесін қосатыны-
на кәміл сенеміз. 

Еуропа ғалымы С.Илиопуластың зерт-
теуіне сүйенсек, «көптеген жылдар бойы, 
өркениетті дамыған мемлекеттер ауыл ша-
руашылық кооперативтерінің дамуын ынта-
ландыру мақсатында салиқалы мемлекеттік 
саясат жүргізуде. Дәстүр бойынша, нарықтық 
экономикасы дамыған көптеген елдерде ауыл 
шаруашылығы кооперативтері мен ауыл ша-
руашылығы секторы төмендегідей нысандар-
да мемлекеттік қолдауға ие болуда:

1) достыққа негізделген құқықтық база-
мен қамтамасыз ету;

2) монополияға қарсы заңнама мен ереже-
лерден босату;

3) қолайлы салықтық жағдай;
4) қолайлы несие алу мүмкіндігі;
5) техникалық көмек.
Ауыл шаруашылық кооперативтерін 

қолдау саясатының қарқындылығы мен үй-
лесімділігі дамыған мемлекеттерде әртүр-
лі» [11]. Аталған зерттеуге қарап, өркениетті 
мемлекеттерде ауыл шаруашылық коопера-
тивтерінің дамуын ынталандыру жоғары дең-
гейде жүргізіліп келе жатқандығына көз жеткі-
зесің. Біздің еліміздегі жүргізіліп келе жатқан 
ауыл шаруашылық өнімдерін өндірушілерді 
мемлекеттік қолдау әліде болса төмен.

Қазақстан ғалымы Г.У.Акимбекованың 
зерттеулеріне сүйенсек, Қазақстан Республи-
касындағы ауыл шаруашылық кооператив-
терін мемлекеттік қолдау бірқатар жолдар-
мен жүзеге асырылады. Мемлекеттік қолдау 
бағдарламасының аясында ауыл шаруашылық 
кооперативтерін мемлекеттік субсидиямен, 
төмен пайыздық несиемен және жеңілдетіл-
ген салықтық режиммен қамтамасыз ету көз-
делген. Ауыл шаруашылығы кооперативтері-
не түрлі қаржы көздерінен қаржылық қолдау 
көрсетудің көп арналы жүйесін қалыптастыру 
міндеті қойылған. Бағдарлама жүзеге асыры-
ла бастағаннан бері Қазақстанның әр түрлі 
аймақтарында 80 мыңнан астам шаруа қожа-
лықтарын қамтитын 800 астам ауыл шару-

ашылық кооперативтері құрылды. Аталған 
кооперативтер сүт, ет, көкөніс, жеміс – жи-
дек, мақта, бал, майлы дақылдар және т.б. 
өнімдерді шығарумен айналысады. Жаңадан 
құрылған кооперативтердің қызметіне керек-
ті инфрақұрылымына, жабдықтары мен коо-
ператив мүшелерінің санына үнемі бақылау 
жүргізілуде.

Құрылған ауыл шаруашылық кооператив-
терінің тиімді жұмыс істеуінің бірқатар оң 
мысалдары бар. Мысалы, Жамбыл облысы-
ның Байзақ ауданында 17 шаруа қожалықта-
рын біріктіру жолымен «Жадыра» ауыл ша-
руашылығы өндірістік кооперативі құрылды. 
Кооперативтің басқаруында жалпы 6400 га 
жер, оның ішінде 282 га егістік жер бар. Ко-
оператив негізінен көкөніс өнімдерін, бақша 
дақылдары мен қант қызылшасын өсірумен 
айналысады.

Сондай-ақ, кооператив болашақта қант 
қызылшасын егетін алқаптарды кеңейтуді, 
қант қызылшасын жинайтын техниканы са-
тып алуды және сүт өнімдерін өңдеуді ұй-
ымдастыруды жоспарлап отыр» [12, 36-44 б.].

Еуропа ғалымдары Ж.Бижман және С.И-
лиопуластың зерттеулеріне сүйенетін болсақ, 
«Ауыл шаруашылығы кооперативін дамыту-
ды мемлекеттік қолдаудың тиімді шаралары-
ның бірі – олардың жұмыс істеуіне ыңғайлы 
құқықтық базаны құру. Еуропалық Одақ ел-
деріндегі кооперативтерге құқықтық қатынас 
Дания мен Ұлыбританиядағы арнайы коопе-
ратив туралы заңнаманың жоқтығымен және-
Италия, Испания, Португалия, Греция және 
Венгрияның конституцияларындағыкоопера-
тивтерге сілтеме жасаумен ерекшеленеді. Бұл 
конституциялық қорғау кооперативтер атқара-
тын әлеуметтік қызметтермен байланысты» 
[13, 497-508 б.].

2015 жылы 29 қазанда Қазақстан Респу-
бликасының «Ауыл шаруашылық коопера-
тивтері туралы» заңы қабылданды, аталған 
заң ауыл шаруашылық кооперативтерінің 
құқықтық мәртебесінің өзгеруіне әкеп соқтыр-
ды1. Бұрын елімізде кооперативтердің қызметі 
бес заңмен реттелінетін және олар атқаратын 
қызмет түріне байланысты коммерциялық 
және коммерциялық емес ұйымдар нысанын-
да құрылатын. Жаңа заң барлық ауыл шару-
ашылық кооперативтерін өз мүшелерінің ара-
сында пайданы бөлу мүмкіндігін қамтамасыз 
ететін, коммерциялық ұйымның мәртебесі 
бар, өндірістік кооперативтің бірыңғай ұйым-
дық-құқықтық нысанында анықтады. 

Заңда ауыл шаруашылық кооператив-
терінің құрылуы мен қызметінің кооператив-

1 Қазақстан Республикасының «Ауылшаруашылығы кооперативтері туралы» 2015 жылы 29 қазанында қа-
былданған № 372-V Заңы. [Электронный ресурс] - Режим доступа.- http://online.zakon.kz/ (Дата обращения: 
29.10.2018). 

ке кірудің және одан шығудың ерiктiлiгi,ко-
оператив мүшелерiнiң тең құқықтылығына 
негiзделген басқарудың демократиялылығы, 
ауыл шаруашылығы кооперативтерінің дербе-
стігі және қызметінің тәуелсіздігі, өзара көмек 
және кооператив мүшелері үшін экономика-
лық пайданы қамтамасыз ету, басқару орган-
дарының сайланбалылығы және есеп берiп 
отыруы сияқты негізгі қағидаттары белгілен-
ген. 

Демократиялық басқару кооперативтің 
әрбір мүшесі кооперативтік істерді басқаруға, 
меншік мөлшері мен мөлшеріне (үлес жар-
наларына) қарамастан, бір дауыс құқығымен 
қатысуға құқығы бар екендігінен көрінеді. 
Кооператив мүшелері ауыл шаруашылығы ко-
оперативінің қызметі туралы толық ақпарат 
алуға құқылы. Заңнамалық түрде ауылшару-
ашылық кооперативінің қаржы-шаруашылық 
қызметіне ревизия жүргізудің түрлі мүмкін-
діктері мен нысандары көзделген.

Швеция ғалымдары П.Осерберг пен К.Ха-
келиустің пікірлері бойынша, «дамыған мем-
лекеттерде кооперативтің басқару органдары 
өздерінің шешімдерін қабылдағанда,демокра-
тиялық бақылау арқылы әсер ете алатын  ко-
оператив мүшелерінің қолдауына сүйене ала-
ды» [14, 181-197 б.].Біздің елімізде Қазақстан 
Республикасының «Ауылшаруашылығы коо-
перативтері туралы» заңына сәйкес,ауыл ша-
руашылық кооперативтерінің қызметіне коо-
ператив мүшелерінің жеке еңбекпен араласуы 
міндетті емес. Енді кооператив мүшелері бо-
лып,  жеке тұлғалармен қатар заңды тұлғалар-
да бола алады, бұл дегеніміз кооперативтердің 
қаржы мүмкіндіктеріне оң әсерін тигізуі мүм-
кін.

Жоғарыдағы заңнамадағы өзгерістер ауыл 
шаруашылық кооперативтерінің қызметін 
ашық жария түрде етуі тиіс, ал кооператив-
терді оған фермерлердің мүше болып кіруі 
үшін тартымды етуі керек.

Ауыл шаруашылығы кооперативтерін да-
мыту бойынша жұмыстарға мемлекеттік ор-
гандармен қатар бизнес қауымдастығы пен 
ғылыми орта өкілдері қатысуда.2016 жылдан 
бастап пилоттық кооперативтер құру және 
техникалық қызмет көрсету үшін Қазақстан 
Республикасы Ауыл шаруашылығы министр-
лігі мен «Атамекен» кәсіпкерлер ұлттық пала-
тасының бірлескен жұмыс тобы жұмыс істей-
ді. Пилоттық кооперативтер еліміздің әртүрлі 
өңірлерінде және ауыл шаруашылығы өн-
дірісінің әр түрлі салаларында құрылған. Пи-
лоттық жобаларды іске асыру кезінде алынған 
тәжірибе еліміздің барлық аймақтарына та-
ратылатын болады. Қазақ агроөнеркәсіп ке-
шені экономикасы және ұйымдастыру ғылы-
ми-зерттеу институты ауыл шаруашылығы 
кооперативтерін дамыту туралы зерттеулер 
жүргізуде.

Ауыл шаруашылығы кооперациясын да-
мытудағы маңызды мәселелердің бірі білік-
ті кадрлардың тапшылығы болып табылады. 
Кооперацияның негізгі қағидаттарының бірі 
ретінде білім беру мен оқыту бүкіл әлемде 
кооперативтерді табысты дамытудың маңы-
зды факторы ретінде танылды. Елімізге коо-
перативтер мен ауылшаруашылық өнімдерін 
өндіруді ұйымдастыру туралы білімі бар ма-
мандар қажет. Мемлекетіміздегі аграрлық 
университеттер мен колледждердің әлеуетін 
пайдалана отырып мұндай мамандарды даяр-
лауды бастау қажет. Ауыл шаруашылығы ко-
оперативтері мамандарының біліктілігін арт-
тыру мақсатында тұрақты негізде тренингтер 
мен семинарлар ұйымдастыру қажет. 

Осы саланы зерттеп жүрген Еуропа ға-
лымдары Е.Гарневка, Г.Лю, Х.Н.Шадболт-
тың зерттеулеріне сүйенетін болсақ, коопе-
ратив мүшелерін үнемі оқыту және олардың 
біліктілігін арттыру кооператив әлеуетінің 
және оның мүшелерінің деңгейін арттыра-
ды [15]. Қазақстандағы ауыл шаруашылығы 
кооперациясын табысты дамытудың маңы-
зды факторларының бірі ауыл тұрғындары 
арасында жүйелі түрде ауыл шаруашылығы 
кооперативі туралы ақпараттық - түсіндіру 
жұмыстарын жүргізу. Ауыл тұрғындары коо-
перативтік формалардың артықшылықтары, 
кооперативтік істерді басқару ерекшеліктері, 
кооператив мүшесінің мәртебесі және коопе-
ратив қызметінің құқықтық аспектілері тура-
лы хабардар болуы тиіс. Ауыл тұрғындары 
арасында осындай білімдердің, ақпараттың 
және түсіндіру жұмыстарының болмауы ауыл 
шаруашылығы кооперативін дамытуға кедергі 
болып табылады.

Ауыл шаруашылығы кооперациясының 
прогрессивті дамуы ауыл шаруашылығы 
өнімдерін жинау, сақтау, өңдеу және марке-
тинг инфрақұрылымын жүйелі түрде дамыту-
сыз мүмкін емес. Тиісті инфрақұрылымдарды 
дамытуға арналған инвестициялар ауылшару-
ашылық өнімдерінің өндірісін ұлғайтуға ын-
таландырушы түрде әсер етеді. Мемлекеттiк 
деңгейде, тұрақты түрде,ауыл шаруашылығы 
инфрақұрылымын дамыту үшін мемлекеттiк 
және жеке инвестицияларды тартуға қатысты 
мәселелердi шешу қажет.

Қазақстан Республикасының ауыл шару-
ашылығы кооперациясын дамыту үшін келесі 
мәселелерді шешу керек:

- Ауыл шаруашылығы субъектілерінің 
кооператив түрінде жұмыс істеуіне жүйелі 
түрде жан-жақты мемлекеттік қолдау көрсе-
ту. Атап айтатын болсақ,ауыл шаруашылық 
кооперативтерін мемлекеттік субсидиямен, 
төмен пайыздық несиемен және жеңілдетіл-
ген салықтық режиммен қамтамасыз ету, ше-
телден озық техника мен технологияларды 
алуына жәрдемдесу, егін егу және егін жинау 

кездерінде арзандатылған жанар-жағар май-
мен қамтамасыз ету.

- Ауыл шаруашылық кооперативтерінің 
дамуын ынталандыру мақсатында мемлекет 
тарапынан ауылдық елді мекендердің ин-
фрақұрылымын дамыту. Атап айтатын болсақ, 
теміржол, автомобиль жолдары мен көпірлер 
салу, ауыл тұрғындарына керекті мектеп, ауру-
хана, мәдени және әлеуметтік кешендер салу.

- Ауыл шаруашылық секторына шетелдік 
және отандық инвестицияны кеңінен тарту. 
Жергілікті әкімдердің жұмысының нәтиже-
сін ауыл шаруашылық секторындағы, оның 
ішінде ауыл шаруашылық кооперативтерінің, 
жетістіктерімен тікелей байланысты ету.

- Ауыл шаруашылық секторына барып 
жұмыс істеушілерге жан – жақты қолдау көр-
сету, оларға әртүрлі жеңілдіктер беру.

- Ауыл шаруашылық секторына білімді 

және білікті мамандарды дайындау.
- Ауыл шаруашылық кооперативтерінің 

басшылары мен мүшелеріне дамыған өркени-
етті елдердегі тәжірибемен таныстыру, олар-
дың біліктілігін арттыру.

Әлемдегі ауыл шаруашылығы коопера-
циясының дамуы кооперативтердің маңызды 
экономикалық және әлеуметтік мәселелерді 
шешу үшін қажетті әлеуетке ие екендігін көр-
сетті. Ауыл шаруашылығы кооперативтері 
мемлекеттік қолдаудың арқасында еліміздің 
азық-түлік қауіпсіздігі, жұмыспен қамту және 
экономикалық даму мәселелерін шешуге 
көмектесе алады.Ауыл тұрғындарының ауыл 
шаруашылығы кооперативтерін көптеп құруы 
халықты жұмыспен қамтамасыз ету, олардың 
әл-ауқатын көтеру және елімізді сапалы азық-
түлікпен қамтамасыз ету сияқты көптеген 
мәселелерді шешуге жол ашады.

